
di Pejabat Tanah Dan Jajahan Bachok di atas segala tunjuk ajar yang diberikan

Seterusnya, jutaan terima kasih kepada Dr. Asyraf Bin Ab. Rahman

selaku pensyarah dan penyelia dari KUSTEM yang telah banyak memberi

perangsang, penyeliaan serta tunjuk ajar yang tidak terhingga sepanjang

menjalani Latihan Industri dan seterusnya membantu menyempurnakan laporan

Saya juga mengambil kesempatan ini untuk mengucapkan ribuan terima

kasih kepada semua kakitangan Pejabat Tanah Dan Jajahan Bachok kerana

memberi tunjuk ajar dan kerjasama sewaktu menjalani Latihan Industri di

organisasi ini. Tidak lupa juga kepada kakitangan yang terlibat secara langsung

atau tidak langsung dalam menyiapkan laporan ini.

Penghargaan juga diucapkan kepada pegawai-pegawai dan kakitangan

KUSTEM yang terlibat dalam memberi kerjasama untuk mendapatkan maklumat

serta menyiapkan surat permohonan penempatan para pelajar ke organisasi

yang berkenaan untuk menjalani Latihan Industri. Begitu juga, penghargaan

kepada penulis-penulis buku dan majalah yang telah digunakan sepanjang

menyiapkan laporan akhir ini.

RINGKASAN EKSEKUTIF

Pelaksanaan Kursus SOS 4299 Latihan Industri di Fakulti Pengurusan Dan

Ekonomi, Kolej Universiti Sains Dan Teknologi Malaysia ( KUSTEM ) selari

dengan tekad universiti 2002 yang menyatakan di antara matlamat universiti

ialah mewujudkan program-program pengajian, penyelidikan, sistem, struktur

organisasi, pengurusan sumber tenaga akademik dan pentadbiran agar prestasi

keilmuan dan perkhidmatan sentiasa cekap dan bermutu supaya universiti

menjadi sebuah institusi pengajian tinggi yang terkehadapan .

•

Selain itu, Latihan Industri ini juga dapat mempertingkatkan rangkaian

kerjasama yang erat antara pelajar dengan pihak kerajaan, industri, badan-

badan ikhtisas, komuniti ilmuan dan masyarakat umum. Strategi kerjasama

dengan pihak luar antara lain ialah untuk universiti mempertingkatkan kerjasama

dengan agensi-agensi kerajaan dan swasta dalam bidang latihan, pendidikan

dan pengembangan atau pendidikan yang berterusan.

Di samping itu, Latihan Industri ini juga dapat mendedahkan para pelajar

kepada lingkungan pembelajaran yang berlangung dalam konteks wacana selain

dapat mendedahkan kepada bakal majikan tentang kemampuan dan potensi

bakal graduan fakulti khasnya dan universiti amnya. Ini kerana pelajar bukan

PU
SA

T 
PE

MBE
LA

JA
RA

N 
DI

GIT
AL

 S
UL

TA
NA

H 
NU

R 
ZA

HI
RA

H



• ••

VIII

sahaja dapat menunjukkan kebolehan mereka dalam bidang pekerjaan tetapi

juga mendapat peluang pekerjaan apabila bergraduat kelak.

Seterusnya, Latihan Industri ini juga membantu para pelajar menimba

pengalaman serta kemahiran asas profesional pekerjaan yang berkaitan dengan

program pengajian masing-masing. Ini jelas, kemahiran yang diperolehi oleh

pelajar sewaktu menjalani Latihan Industri di Pejabat Tanah Dan Jajahan Bachok

ialah dapat mengetahui berkenaan dengan dasar-dasar kerajaan Negeri

Kelantan berhubung dengan pemilikan tanah dan pembahagian harta pusaka.

Bahkan, pelajar turut mendapat kemahiran membuat kertas kerja, mengemaskini

data dan kerja-kerja pertadbiran yang lain.

Latihan Industri ini juga membolehkan pelajar mengaplikasikan teori yang

dipelajari di dalam bilik kuliah dengan realiti alam pekerjaan yang sebenar.

Contohnya, kemahiran-kemahiran yang diperolehi sewaktu menjalani Latihan

Industri ini bukan sahaja dapat memberi ilmu pengetahuan yang berguna kepada

para pelajar tetapi juga mendekatkan diri dengan masyarakat luar seperti

mengendalikan program-program kemasyarakatan dan seumpamanya.

Selain itu, Latihan Industri ini bukan sahaja dapat memberi faedah kepada

pelajar tetapi juga dapat memberi kesan yang positif kepada organisasi

berkenaan. Hal ini dibuktikan dalam mengenalpasti beberapa masalah yang

berlaku di organisasi berkenaan. Antaranya, masalah kekurangan kakitangan,

ketidakcukupan peralatan pejabat seperti komputer dan persekitaran kerja yang

tidak begitu selesa memandangkan keadaan bilik yang agak sempit. Oleh yang

demikian, beberapa penemuan kepada masalah tersebut telah dicadangkan bagi

mengatasi masalah ini terutamanya untuk memastikan organisasi tersebut

berkembang maju menjadi sebuah pusat pentadbiran dan pengurusan yang

berprestasi tinggi.

Kesimpulannya, Latihan Industri ini bukan sahaja mampu mendedahkan

para pelajar dengan ilmu pengetahuan dalaman semata-mata tetapi juga dapat

memberi pendedahan yang begitu meluas terutamanya dalam konteks

masyarakat sejagat. Malah, kemampuan para pelajar dalam mengaplikasikan

teori yang dipelajari dengan ilmu praktikal ini sudah pasti dapat membuka

lembaran baru apabila mereka melangkah ke alam pekerjaan yang sebenar

kelak.

